
জাদুঘরসহ বিভিন্ন প্রতিষ্ঠানে ‘মুজিব চিরন্তন’ শ্রদ্ধাস্মারক হস্তান্তর  
ঢাকা, ৯ কার্তিক (২৫ অক্টোবর):

জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যাপন জাতীয় বাস্তবায়ন কমিটি আজ ৪টায় আন্তর্জাতিক মাতৃভাষা ইনস্টিটিউটের ৪র্থ তলার সম্মেলন কক্ষে ‘মুজিব চিরন্তন’ শ্রদ্ধাস্মারক হস্তান্তর অনুষ্ঠানের আয়োজন করে। 

প্রধানমন্ত্রীর নিদের্শনার প্রেক্ষিতে সংরক্ষণের লক্ষ্যে জাদুঘর ও বিভিন্ন প্রতিষ্ঠানে ‘মুজিব চিরন্তন’ শ্রদ্ধাস্মারক হস্তান্তর করেন জন্মশতবার্ষিকী  উদ্‌যাপন  জাতীয় বাস্তবায়ন কমিটি’র প্রধান সমন্বয়ক ড. কামাল আবদুল নাসের চৌধুরী। সভায় ‘মুজিব চিরন্তন’ শ্রদ্ধাস্মারকের বিষয়ে প্রধান সমন্বয়ক জানান, এই শ্রদ্ধাস্মারকে নয়টি উড়ন্ত পায়রা জাতির পিতার পরিবারের সদস্যদের প্রতীকায়িত করেছে। একই সঙ্গে পায়রাগুলো বিশ্বের সকল মুক্তি ও স্বাধীনতাকামী মানুষের প্রতীক। স্মারকের টেরাকোটায় ব্যবহৃত হয়েছে টুঙ্গিপাড়া গ্রামের মাটি-আমাদের চেতনার চিরন্তন আলোকবর্তিকা হয়ে যে মাটিতে চিরনিদ্রায় শায়িত আছেন জাতির পিতা বঙ্গবন্ধু শেখ মুজিবুর রহমান। এসময় তিনি শ্রদ্ধাস্মারক যাতে যথাযথভাবে সংরক্ষণ করা হয় সে বিষয়ে যত্নবান হওয়ার জন্য অনুরোধ করেন।


‘মুজিব চিরন্তন’ শ্রদ্ধাস্মারক হস্তান্তর অনুষ্ঠানে বাংলাদেশ জাতীয় জাদুঘর, জাতির পিতা বঙ্গবন্ধু শেখ মুজিবুর রহমান স্মৃতি জাদুঘর, মুক্তিযুদ্ধ জাদুঘর, এম এ জি ওসমানী জাদুঘর, আহসান মঞ্জিল জাদুঘর, বরেন্দ্র গবেষণা জাদুঘর, বাংলাদেশ সামরিক জাদুঘর, এসএসএফ, মহাস্থান জাদুঘর, বাংলাদেশ সামরিক জাদুঘর, তোশাখানা জাদুঘর,  বাংলাদেশ বিমান বাহিনী জাদুঘর, বাংলাদেশ পুলিশ মুক্তিযুদ্ধ জাদুঘর, ময়নামতি জাদুঘর এবং স্বাধীনতা জাদুঘরের পক্ষে স্ব-স্ব প্রতিনিধিবৃন্দ ‘মুজিব চিরন্তন’ শ্রদ্ধাস্মারক গ্রহণ করেন।
#

অভিনেতা মাহমুদ সাজ্জাদ ময়মনসিংহে পারিবারিক কবরস্থানে সমাহিত
 

ময়মনসিংহ, ৯ কার্তিক (২৫ অক্টোবর) :

সদ্য প্রয়াত বিশিষ্ট সাংস্কৃতিক ব্যক্তিত্ব, স্বনামধন্য মঞ্চ, টিভি ও চলচ্চিত্র অভিনেতা এবং সংস্কৃতি বিষয়ক প্রতিমন্ত্রী কে এম খালিদের বড় ভাই মাহমুদ সাজ্জাদকে আজ বাদ মাগরিব ময়মনসিংহ শহরের গলগন্ডাস্থ পারিবারিক কবরস্থানে সমাহিত করা হয়েছে।


সংস্কৃতি বিষয়ক প্রতিমন্ত্রী কে এম খালিদ, মরহুমের মেজো ভাই বিশিষ্ট সাংস্কৃতিক ব্যক্তিত্ব ম হামিদ, জাতীয় কবি কাজী নজরুল ইসলাম বিশ্ববিদ্যালয়ের উপাচার্য প্রফেসর ড. এ এইচ এম মোস্তাফিজুর রহমান, ময়মনসিংহ সিটি কর্পোরেশনের মেয়র ইকরামুল হক টিটু, ময়মনসিংহের জেলা প্রশাসক মোহাম্মদ এনামুল হক, ময়মনসিংহ জেলা আওয়ামী লীগের সাধারণ সম্পাদক অ্যাডভোকেট মোয়াজ্জেম হোসেন বাবুলসহ ময়মনসিংহ জেলার বিভিন্ন রাজনৈতিক নেতৃবৃন্দ, গণ্যমান্য ব্যক্তিবর্গ, সাংস্কৃতিক ব্যক্তিবর্গ ও সর্বস্তরের সুধীবৃন্দ জানাজায় অংশগ্রহণ করেন।


প্রতিমন্ত্রী পরিবারের পক্ষ থেকে তাঁর বড় ভাইয়ের আত্মার মাগফেরাত কামনা করে ময়মনসিংহসহ দেশবাসীর নিকট দোয়া চেয়েছেন।


উল্লেখ্য, মাহমুদ সাজ্জাদ গতকাল রাজধানীর একটি হাসপাতালে চিকিৎসাধীন অবস্থায় শেষ নিঃশ্বাস ত্যাগ করেন।
#

The Ministry of Environment has approved the feasibility 

study report for setting up a safari park in Moulvibazar

Dhaka, 25 October:

The Ministry of Environment, Forest and Climate Change has approved the feasibility study report for setting up Bangabandhu Sheikh Mujib Safari Park at Juri in Moulvibazar.


The approval was given at a meeting held in the conference room of the Ministry of Environment, Forest and Climate Change under the chairmanship of Minister for Environment, Forest and Climate Change Md. Shahab Uddin on Monday afternoon. 

Speaking on the occasion, Environment Minister Md. Shahab Uddin said many places in the proposed area of ​​the safari park have been illegally occupied.  If a safari park is built here, no one will be able to enter illegally and thus the mountains and biodiversity will be protected.  Necessary allocations have been made for the relocation of 37 families living illegally in the 270-acre safari park area of ​​Jorichora and Lalchara villages of Lathitila. The Minister directed the concerned to complete the master plan and preparation of DPP of the safari park to be constructed in the name of the Father of the Nation by December.


Secretary of the Ministry Md. Mostafa Kamal, Additional Secretary Iqbal Abdullah Harun, Ahmed Shamim Al Razi, Sanjay Kumar Bhowmik and Keya Khan, Chief Conservator of Forests Md. Amir Hosain Chowdhury and Feasibility Study Committee Team Leader Tapan Kumar Dey along with senior officials of the Ministry and Forest Department were present.
#

বঙ্গবন্ধু শেখ মুজিবুর রহমানের জন্মশতবার্ষিকী 

উদ্‌যাপন জাতীয় বাস্তবায়ন কমিটির সমন্বয় সভা অনুষ্ঠিত

ঢাকা, ৯ কার্তিক (২৫ অক্টোবর):  

‘মহাবিজয়ের মহানায়ক’ প্রতিপাদ্যে জাতির পিতা বঙ্গবন্ধু শেখ মুজিবুর রহমানের জন্মশতবার্ষিকীর সমাপনী ও ১৬ই ডিসেম্বর বিজয়ের সুবর্ণজয়ন্তীর অনুষ্ঠান জাতীয় সংসদ ভবনের দক্ষিণ প্লাজায় এবং ‘টুঙ্গিপাড়া হৃদয়ে পিতৃভূমি’ প্রতিপাদ্যে বঙ্গবন্ধু শেখ মুজিবুর রহমানের সমাধিসৌধে শ্রদ্ধা নিবেদন অনুষ্ঠান আয়োজনের প্রস্তুতি গ্রহণ করার লক্ষ্যে আজ আন্তর্জাতিক মাতৃভাষা ইনস্টিটিউটের ৪র্থ তলার সম্মেলন কক্ষে জাতির পিতা বঙ্গবন্ধু শেখ মুজিবুর রহমানের জন্মশতবার্ষিকী উদ্‌যান জাতীয় বাস্তবায়ন কমিটি এক সমন্বয় সভার আয়োজন করে।

সভায় জন্মশতবার্ষিকী উদ্‌যাপনের সমাপনী অনুষ্ঠানে আমন্ত্রিত অতিথির সংখ্যা, পার্কিং ও ট্রাফিক ম্যানেজমেন্ট, নিরাপত্তা সংশ্লিষ্ট বিষয়, প্যান্ডেল স্থাপন, সকল পর্যায়ের অতিথি ও দর্শকবৃন্দের আসন ব্যবস্থা, জাতীয় পতাকা উত্তোলন ও শপথ গ্রহণ অনুষ্ঠানের স্থান নির্ধারণ, জাতীয় সংসদ ভবন কমপ্লেক্সে ‘মুজিব চিরন্তন’ শ্রদ্ধা-স্মারক স্থাপনের জন্য জায়গা চিহ্নিতকরণসহ সমাপনী অনুষ্ঠানের সাথে সংশ্লিষ্ট অন্যান্য বিষয়ে বিস্তারিত আলোচনা করা হয়। পাশাপাশি, ‘টুঙ্গিপাড়া হৃদয়ে পিতৃভূমি’ অনুষ্ঠানে যোগদানের জন্য যাতায়াত এবং টুঙ্গিপাড়ায় মেলা আয়োজনের তারিখ, ভেন্যুসহ সংশ্লিষ্ট বিভিন্ন বিষয়ের ওপর আলোচনা ও সিদ্ধান্ত গ্রহণ করা হয়।

সভায় অন্যান্যের মধ্যে উপস্থিত ছিলেন মুক্তিযুদ্ধ বিষয়ক মন্ত্রী আ ক ম মোজাম্মেল হক, স্বরাষ্ট্রমন্ত্রী আসাদুজ্জামান খান, স্থানীয় সরকার মন্ত্রী মোঃ তাজুল ইসলাম, শিক্ষা মন্ত্রী ডা. দীপু মনি, পররাষ্ট্র মন্ত্রী ড. এ কে আব্দুল মোমেন, আসাদুজ্জামান নূর এমপি, পররাষ্ট্র  প্রতিমন্ত্রী মোঃ শাহরিয়ার আলম, তথ্য ও যোগাযোগ প্রযুক্তি  প্রতিমন্ত্রী জুনাইদ আহমেদ পলক, গৃহায়ন ও গণপূর্ত প্রতিমন্ত্রী শরীফ আহমেদ, ইকবালুর রহিম এমপি ও হুইপ, পানি সম্পদ মন্ত্রণালয়ের উপমন্ত্রী এ কে এম এনামুল হক শামীম, অসীম কুমার উকিল এমপি, প্রধানমন্ত্রীর কার্যালয়ের সচিব,  স্বাস্থ্য সেবা বিভাগের সিনিয়র সচিব, মহাপুলিশ পরিদর্শক, সশস্ত্র বাহিনী বিভাগের প্রিন্সিপাল স্টাফ অফিসার,  বাংলাদেশ পুলিশের প্রতিনিধি, গৃহায়ন ও গণপূর্ত মন্ত্রণালয়ের সচিব, বাংলাদেশ জাতীয় সংসদ সচিবালয়ের সচিব,  স্পেশাল সিকিউরিটি ফোর্সের প্রতিনিধি, গণপূর্ত অধিদপ্তরের প্রধান প্রকৌশলী, ঢাকা বিভাগের বিভাগীয় কমিশনার,  বাংলাদেশ শিল্পকলা একাডেমির মহাপরিচালক লিয়াকত আলী লাকী, সংগীত শিল্পী রেজওয়ানা চৌধুরী বন্যা, জাতীয় বাস্তবায়ন কমিটির অতিরিক্ত সচিব, গোপালগঞ্জের জেলা প্রশাসক,  কবি তারিক সুজাত ও সাংবাদিক সুভাষ সিংহ রায়।  
#

মৌলভীবাজারের জুড়ীতে সাফারি পার্ক স্থাপনের সম্ভাব্যতা 

যাচাই রিপোর্ট অনুমোদন করেছে পরিবেশ মন্ত্রণালয়

 

ঢাকা, ৯ কার্তিক (২৫ অক্টোবর) :

মৌলভীবাজারের জুড়ীতে বঙ্গবন্ধু শেখ মুজিব সাফারি পার্ক স্থাপনের সম্ভাব্যতা সমীক্ষা প্রতিবেদন অনুমোদন করেছে পরিবেশ, বন ও জলবায়ু পরিবর্তন মন্ত্রণালয়। 



আজ পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিনের সভাপতিত্বে মন্ত্রণালয়ের সভাকক্ষে অনুষ্ঠিত  এসংক্রান্ত সভায় রিপোর্টে কিছু পর্যবেক্ষণ অন্তর্ভুক্তি সাপেক্ষে এ অনুমোদন দেয়া হয়।


সভাপতির বক্তব্যে মন্ত্রী বলেন, সাফারি পার্কের প্রস্তাবিত এলাকায় অনেক জায়গা অবৈধ দখলে চলে গিয়েছে। এখানে সাফারি পার্ক নির্মিত হলে আর কেউ অবৈধ অনুপ্রবেশ করতে পারবে না, ফলে এখানকার পাহাড় ও জীববৈচিত্র্য রক্ষা পাবে। বর্তমানে প্রস্তাবিত লাঠিটিলার জড়িছড়া ও লালছড়া গ্রামের ২৭০ একর সাফারি পার্ক এলাকায় অবৈধভাবে বসবাসকারী ৩৭টি পরিবারকে স্থানান্তরের জন্য প্রয়োজনীয় বরাদ্দের ব্যবস্থা রাখা হয়েছে। জাতির পিতার নামে নির্মিতব্য এ সাফারি পার্কের মহাপরিকল্পনা ও ডিপিপি প্রণয়নের কাজ ডিসেম্বরের মধ্যে সম্পন্ন করার জন্য মন্ত্রী সংশ্লিষ্টদের প্রতি নির্দেশ দেন।



সভায় মন্ত্রণালয়ের সচিব মোঃ মোস্তফা কামাল, অতিরিক্ত সচিব ইকবাল আব্দুল্লাহ হারুন, আহমদ শামীম আল রাজী, সঞ্জয় কুমার ভৌমিক ও কেয়া খান, বন অধিদপ্তরের প্রধান বন সংরক্ষক মোঃ আমীর হোসাইন চৌধুরী এবং সম্ভাব্যতা যাচাই কমিটির টিম লিডার তপন কুমার দে-সহ মন্ত্রণালয় ও বন অধিদপ্তরের ঊর্ধ্বতন কর্মকর্তাগণ উপস্থিত ছিলেন।

Dhaka, Tokyo sign grant deals to support primary education

Dhaka, 25 October:
The Government of Japan will provide an amount of 500 million Japanese Yen (equivalent to approximately Taka 38.93 crore or USD 4.59 million) as Grant to implement the project titled ‘The Fourth Primary Education Development Programme (PEDP-4)’ for 3rd Year. An ‘Exchange of Notes’ and ‘Grant Agreement’ in this regard have been signed today between the Government of Bangladesh and the Government of Japan. Ms. Fatima Yasmin, Secretary, Economic Relations Division (ERD), Ministry of Finance has signed the ‘Exchange of Notes’ and the ‘Grant Agreement’ on behalf of the Government of Bangladesh, while Ito Naoki, Ambassador of Japan in Bangladesh has signed the ‘Exchange of Notes’ and Mr. Yuho Hayakawa, Chief Representative, JICA Bangladesh Office, Dhaka has signed the ‘Grant Agreement’ on behalf of the Government of Japan. 

‘The Fourth Primary Education Development Programme (PEDP-4)’ is being implemented during the period 2018-2023 by the Ministry of Primary and Mass Education. Under the programme, the grant provided by Government of Japan will be utilized for curriculum revision and textbook development, teacher education and continuous professional development and fiduciary system and budget. 

It is to be noted that earlier Government of Japan has provided 2490 Million Japanese Yen (equivalent to BDT 198 crore) as grant for implementing ‘Third Primary Education Development Programme (PEDP3)’ project for the period 2011-2018. Starting from 2018, Government of Japan has also provided 1,000 million Japanese Yen (equivalent to approximately Taka 75.65 crore or USD 9.00 million) as grant for implementing ‘The Fourth Primary Education Development Programme (PEDP-4)’ for 1st and 2nd Year.

Japan is the single largest bilateral development partner providing financial support for the socio-economic development of Bangladesh. Till June 2021, the support has reached to USD 16.16 Billion ODA disbursements. Japanese loans and grants are being utilized in a wide range of areas including power, roads, bridges, telecommunication, agriculture, health, education, water supply and sanitation, rural development, environment, human resource development etc. The Japanese assistance contributed significantly in overall development of the country.
#

Fatema/Pasha/Sahela/Rahat/Rofiqul/Abbas/2021/19:10 Hours

তথ্যবিবরণী                                                                                                 নম্বর : ৫১১৪

দুর্যোগ মোকাবিলায় বিশ্বে বাংলাদেশ এখন রোল মডেল
ঢাকা, ৯ কার্তিক (২৫ অক্টোবর): 

প্রধানমন্ত্রীর নেতৃত্বে দুর্যোগ মোকাবিলায় বিশ্বে বাংলাদেশ এখন রোল মডেল। সম্প্রতি তিস্তার পানি বেড়ে গেলে ডিজিটাল ব্যবস্থায় তিন হাজার স্থানীয় মানুষকে পূর্বাভাস মেসেজ দেওয়া হয়েছে। প্রধানমন্ত্রীর সময়োপযোগী পদক্ষেপে দুর্যোগ মোকাবিলা করেও বাংলাদেশে অর্থনৈতিক উন্নয়ন গতিশীল রেখেছে। 


আজ রাজধানীর গ্রীণরোডস্থ পানিভবনে 'ডিজিটাল বন্যা পূর্বাভাস ও সতর্কীকরণ ব্যবস্থা' উদ্বোধনী অনুষ্ঠানে প্রধান অতিথির বক্তব্যে পানিসম্পদ প্রতিমন্ত্রী কর্নেল (অব.) জাহিদ ফারুক এসব কথা বলেন। 


ডিজিটাল বাংলাদেশের সুফল উল্লেখ করে প্রতিমন্ত্রী আরো বলেন, প্রধানমন্ত্রীর আইসিটি উপদেষ্টা সজীব ওয়াজেদ জয়ের তথ্যপ্রযুক্তিলব্ধ জ্ঞানের বাস্তব প্রতিফলন আজকের ডিজিটাল বাংলাদেশ। প্রধানমন্ত্রীর লক্ষ্য সুখী, সমৃদ্ধ ও উন্নত বাংলাদেশ গঠনে এবং ডেল্টাপ্ল্যান-২১০০ বাস্তবায়নে ডিজিটাল বাংলাদেশ একটি সহায়ক শক্তির নাম।

বিশেষ অতিথির বক্তব্যে পানিসম্পদ উপমন্ত্রী এ কে এম এনামুল হক শামীম বলেন, ডিজিটাল বাংলাদেশ বললে বিএনপি আগে টিপ্পনী কাটতো।কিন্তু আজ ডিজিটাল ব্যবস্থায় হাওরসহ সব এলাকায় সরকার সঠিক পূর্বাভাস পাঠাচ্ছে। 


অনুষ্ঠানের সভাপতি পানিসম্পদ মন্ত্রণালয়ের সিনিয়র সচিব কবির বিন আনোয়ার বক্তব্যে সারাদেশের জন্য সমন্বিত ডিজিটাল পূর্বাভাস ব্যবস্থা শক্তিশালীকরণে আশাবাদ ব্যক্ত করেন। উপসচিব মাহমুদুল হাসানের সঞ্চালনায় অনুষ্ঠানে স্বাগত বক্তব্য রাখেন পানি উন্নয়ন বোর্ডের মহাপরিচালক ফজলুর রশিদ। এছাড়া এটুআই প্রোগ্রামের পলিসি উপদেষ্টা আনির চৌধুরী, বাংলাদেশ রেড ক্রিসেন্টের মহাসচিব ফিরোজ সালাহ উদ্দিন, দুর্যোগ ব্যবস্থাপনা ও ত্রাণ মন্ত্রণালয়ের সচিব মোঃ মোহসিন সংক্ষিপ্ত বক্তব্য রাখেন।
 


এর আগে ভার্চুয়ালি সংযুক্ত হয়ে গুগলের ভাইস প্রেসিডেন্ট উশি মাতিয়াস বক্তব্য রাখেন। এসময় মন্ত্রণালয় ও অধীনস্থ সকল সংস্হাপ্রধানসহ ঊর্ধ্বতন কর্মকর্তাগণ উপস্থিত ছিলেন। 


অনুষ্ঠানে ভার্চুয়ালি সংযুক্ত হয়ে তথ্য ও যোগাযোগ প্রযুক্তি বিভাগের প্রতিমন্ত্রী জুনাইদ আহ্‌মেদ পলক বলেন, করোনাকালে ৭২ লাখ মানুষ টেলিমেডিসিন সেবা নিয়েছে। দেশের ৭১ শতাংশ মানুষ প্লাবন সমভূমিতে বাস করে। তাই এই পূর্বাভাস ব্যবস্থা ক্ষয়ক্ষতি হ্রাসে সাহায্য করবে। 

#

যুগোপযোগী ও আধুনিকায়ন হচ্ছে ঔপনিবেশিক আমলের ফৌজদারি কার্যবিধি
ঢাকা, ৯ কার্তিক (২৫ অক্টোবর): 

যুগোপযোগী, আধুনিকায়ন ও বাংলা ভাষায় প্রণয়ন করা হচ্ছে ১৮৯৮ সালের ফৌজদারি কার্যবিধি (The Code of Criminal Procedure, 1898)। ফৌজদারি কার্যবিধির প্রয়োজনীয় সংশোধন, সংযোজন, পরিমার্জন এবং এতদ্‌সংক্রান্ত সংস্কার ও গবেষণাপূর্বক কার্যবিধি যুগোপযোগী, আধুনিকায়ন ও বাংলা ভাষায় প্রণয়নের লক্ষ্যে প্রয়োজনীয় পরীক্ষা-নিরীক্ষার জন্য আইন, বিচার ও সংসদ বিষয়ক মন্ত্রী আনিসুল হক একটি কমিটি গঠন করে দিয়েছেন। লেজিসলেটিভ ও সংসদ বিষয়ক বিভাগ থেকে আজ এ কমিটি গঠনের আদেশ জারি করা হয়। 


এর আগে গত ১৯ অক্টোবর অনুষ্ঠিত মন্ত্রিসভার বৈঠকে প্রধানমন্ত্রী শেখ হাসিনা ফৌজদারি কার্যবিধির প্রয়োজনীয় সংশোধন, সংযোজন, পরিমার্জন করে একে যুগোপযোগী, আধুনিকায়ন ও বাংলা ভাষায় প্রণয়নের জন্য আইন, বিচার ও সংসদ বিষয়ক মন্ত্রণালয়কে নির্দেশনা প্রদান করেন। এর পরিপ্রেক্ষিতে মন্ত্রী আজ লেজিসলেটিভ ও সংসদ বিষয়ক বিভাগের সচিব  মো. মইনুল কবিরকে সভাপতি এবং আইন ও বিচার বিভাগের সচিব মোঃ গোলাম সারওয়ারকে সহ-সভাপতি করে নয় সদস্য বিশিষ্ট এই কমিটি গঠন করে দেন। কমিটির অন্য সদস্যরা হলেন, অতিরিক্ত সচিব হাফিজ আহমেদ চৌধুরী, যুগ্মসচিব বিকাশ কুমার সাহা ও কাজী আরিফুজ্জামান, উপসচিব শেখ গোলাম মাহবুব, যুগ্মসচিব (চলতি দায়িত্ব) মোহাম্মদ আসাদুজ্জামান নূর, উপসচিব গাজী কালিমুল্লাহ ও যুগ্মসচিব (চলতি দায়িত্ব) মোঃ মুনিরুজ্জামান।

কমিটি গঠনের বিষয়ে আইনমন্ত্রী আনিসুল হক বলেন, ব্রিটিশ ঔপনিবেশিক আমলের ফৌজদারি কার্যবিধি দিয়ে বর্তমান চতুর্থ শিল্পবিপ্লব, কৃত্রিম বুদ্ধিমত্তা, জিন প্রকৌশল ও ন্যানোপ্রযুক্তির এই যুগে মামলা পরিচালনা করা দুরূহ ও সময় সাপেক্ষ। এ কারণে ফৌজদারি মামলা দ্রুত নিষ্পত্তি এবং জনগণের আইনি অভিগম্যতা বৃদ্ধির লক্ষ্যে ফৌজদারি কার্যবিধিকে যুগোপযোগী, আধুনিকায়ন ও বাংলা ভাষায় প্রণয়ন করা প্রয়োজন।

উল্লেখ্য, ১৯৭৩ সালে প্রণীত Bangladesh Laws (Revision and Declaration) Act, 1973 (Act No VIII of 1973)  প্রণয়নের মাধ্যমে স্বাধীনতাপূর্ব আইনগুলোকে প্রয়োজনীয় সংশোধন ও অভিযোজনপূর্বক বহাল রাখা হয়েছে। তন্মধ্যে Code of Criminal Procedure, 1898 (Act No. V of 1898) অন্যতম। 

#

রেজাউল/পাশা/সাহেলা/রাহাত/রফিকুল/আব্বাস/২০২১/১৮:৫২ ঘণ্টা
তথ্যবিবরণী                                                                                                              নম্বর : ৫১১২
 

কোভিড-১৯ সংক্রান্ত সর্বশেষ প্রতিবেদন 
 

ঢাকা, ৯ কার্তিক (২৫ অক্টোবর) :
            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গত ২৪ ঘণ্টায় দেশে ২০ হাজার ৭৭৩ জনের নমুনা পরীক্ষা করে ২৮৯ জনের শরীরে করোনা সংক্রমণ পাওয়া গেছে। এ নিয়ে বাংলাদেশে এখন পর্যন্ত কোভিড-১৯ আক্রান্ত রোগীর সংখ্যা ১৫ লাখ ৬৭ হাজার ৯৮১ জন।  
 


গত ২৪ ঘণ্টায় ৫ জন-সহ এ পর্যন্ত ২৭ হাজার ৮২৮ জন এ রোগে মৃত্যুবরণ করেছেন।

 


করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৩১ হাজার ৭৪০ জন।

 

#

নাসিমা/পাশা/সাহেলা/রফিকুল/রেজাউল/২০২১/১৭৪৫ ঘণ্টা
তথ্যবিবরণী                                                                                                             নম্বর : ৫১১১
বড়লেখার সাবেক উপজেলা চেয়ারম্যান আসাদ উদ্দিন (বটল) এর মৃত্যুতে পরিবেশ মন্ত্রীর শোক

ঢাকা, ৯ কার্তিক (২৫ অক্টোবর): 


বড়লেখা উপজেলা পরিষদের সাবেক চেয়ারম্যান আসাদ উদ্দিন (বটল) এর মৃত্যুতে গভীর শোক প্রকাশ করেছেন পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন ।

আজ এক শোকবার্তায় মন্ত্রী জানান, মরহুম আসাদ উদ্দিন একজন সদালাপী, নির্লোভ ও স্বচ্ছ ভাবমূর্তির রাজনীতিবিদ ছিলেন। উপজেলা পরিষদের চেয়ারম্যান হিসেবে তিনি এলাকার উন্নয়নে উল্লেখযোগ্য অবদান রেখেছেন। স্থানীয় জনগণ তাঁর শূন্যতা দীর্ঘদিন অনুভব করবে।

মন্ত্রী মরহুমের বিদেহি আত্মার মাগফিরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।

উল্লেখ্য, আসাদ উদ্দিন (বটল) আজ নিউয়র্কের একটি হাসপাতালে চিকিৎসাধীন অবস্থায় মৃত্যুবরণ করেন।

#

দীপংকর/পাশা/সাহেলা/রাহাত/রফিকুল/আব্বাস/২০২১/১৭:৪৫ ঘণ্টা

বড়লেখার সাবেক উপজেলা চেয়ারম্যান আসাদ উদ্দিন (বটল) এর মৃত্যুতে পরিবেশ মন্ত্রীর শোক

ঢাকা, ৯ কার্তিক (২৫ অক্টোবর): 


বড়লেখা উপজেলা পরিষদের সাবেক চেয়ারম্যান আসাদ উদ্দিন (বটল) এর মৃত্যুতে গভীর শোক প্রকাশ করেছেন পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন ।

আজ এক শোকবার্তায় মন্ত্রী জানান, মরহুম আসাদ উদ্দিন একজন সদালাপী, নির্লোভ ও স্বচ্ছ ভাবমূর্তির রাজনীতিবিদ ছিলেন। উপজেলা পরিষদের চেয়ারম্যান হিসেবে তিনি এলাকার উন্নয়নে উল্লেখযোগ্য অবদান রেখেছেন। স্থানীয় জনগণ তাঁর শূন্যতা দীর্ঘদিন অনুভব করবে।

মন্ত্রী মরহুমের বিদেহি আত্মার মাগফিরাত কামনা করেন এবং তাঁর শোকসন্তপ্ত পরিবারের সদস্যদের প্রতি গভীর সমবেদনা জানান।

উল্লেখ্য, আসাদ উদ্দিন (বটল) আজ নিউয়র্কের একটি হাসপাতালে চিকিৎসাধীন অবস্থায় মৃত্যুবরণ করেন।

#

দীপংকর/পাশা/সাহেলা/রাহাত/রফিকুল/আব্বাস/২০২১/১৭:৪৫ ঘণ্টা

খাদ্য অধিদপ্তরের অফিস সহকারী পদে নিয়োগ পরীক্ষা ৫ নভেম্বর 

ঢাকা, ৯ কার্তিক (২৫ অক্টোবর): 


খাদ্য অধিদপ্তরের অফিস সহকারী কাম-কম্পিউটার মুদ্রাক্ষরিক পদে আবেদনকারীদের এমসিকিউ ও লিখিত পরীক্ষা আগামী ৫ নভেম্বর সকাল ১০টা থেকে সাড়ে ১১টা পর্য্ন্ত ৮টি বিভাগীয় শহর- ঢাকা, চট্টগ্রাম, রাজশাহী, খুলনা, রংপুর, বরিশাল, সিলেট ও ময়মনসিংহ-এ অনুষ্ঠিত হবে।   


খাদ্য অধিদপ্তরের বিজ্ঞপ্তিতে বলা হয়, অফিস সহকারী কাম-কম্পিউটার মুদ্রাক্ষরিক পদে আবেদনকারীগণ ২৩ অক্টোবর থেকে ৪ নভেম্বর http://admit.dgfood.gov.bd ওয়েবসাইট থেকে প্রবেশপত্র ডাউনলোড করতে পারবেন। প্রার্থীগণকে আবশ্যিকভাবে প্রবেশপত্রের রঙিন কপি প্রিন্ট করতে হবে। ওয়েবসাইট থেকে আইআইসিটি, বুয়েট প্রস্তুতকৃত ‘পরীক্ষার্থীদের জন্য পরীক্ষা সংক্রান্ত নির্দেশিকা ও ভিডিও’ ডাউনলোড করে সেখানে বর্ণিত নির্দেশনাসমূহ অনুসরণের জন্য প্রার্থীগণকে খাদ্য অধিদপ্তরের পক্ষ থেকে পরামর্শ দেয়া হয়েছে।  


প্রবেশপত্র ডাউনলোড করতে কোন সমস্যা হলে হটলাইন ০১৭০৬৫০৪১৬৯ ও ০১৩০৫৭০৩৮৭৪ নম্বরে যোগাযোগ করা যেতে পারে। জটিলতা এড়ানোর লক্ষ্যে শেষ তারিখের জন্য অপেক্ষা না করে দ্রুত প্রবেশপত্রের রঙিন কপি প্রিন্ট করা বাঞ্ছনীয়। 


নিয়োগ বিজ্ঞপ্তির অন্যান্য পদের পরীক্ষা পরবর্তীতে ধাপে ধাপে অনুষ্ঠিত হবে। পরীক্ষার সময়সূচি খাদ্য অধিদপ্তরের ওয়েবসাইটে বিজ্ঞপ্তির মাধ্যমে প্রকাশ করা হবে। 

#

মোর্শেদ/অনসূয়া/পরীক্ষিৎ/মেহেদী/শাম্মী/রেজ্জাকুল/কুতুব/২০২১/১৩০০ ঘণ্টা 

তথ্যবিবরণী


                                                                 
             নম্বর : ৫১০৯  

পররাষ্ট্রমন্ত্রীর ডিও লেটারের সঠিকতা যাচাইপূর্বক ব্যবস্থা গ্রহণের অনুরোধ
ঢাকা, ৯ কার্তিক (২৫ অক্টোবর) : 


পররাষ্ট্রমন্ত্রী ড. এ কে আব্দুল মোমেন প্রেরিত যেকোন সুপারিশ ও ডিও লেটার যাচাই করে পরবর্তী ব্যবস্থা গ্রহণের জন্য সংশ্লিষ্ট সবাইকে অনুরোধ করা হয়েছে।

সম্প্রতি পররাষ্ট্রমন্ত্রীর স্বাক্ষর জাল করে প্রস্তুতকৃত দু’টি ভুয়া সুপারিশ ও একটি ডিও লেটার বিভিন্ন মন্ত্রণালয়ে পাওয়া গেছে। একারণে পররাষ্ট্রমন্ত্রীর যেকোন সুপারিশ ও ডিও লেটারের প্রেক্ষিতে ব্যবস্থা গ্রহণের পূর্বে পররাষ্ট্র মন্ত্রণালয় থেকে সঠিকতা যাচাই করার জন্য সংশ্লিষ্ট মন্ত্রণালয়, বিভাগ ও সংস্থাকে অনুরোধ করা হয়েছে।  

#

তৌহিদুল/অনসূয়া/মেহেদী/রেজ্জাকুল/আসমা/২০২১/১১০০ ঘণ্টা 

